
تعارف رسالہ ٹی۔این۔بی 



یومِ اساتذہ کے موقع پر سابق ریاست حیدرآباد (دکن) سے، اساتذہ کے لیے جاری ایک ذولسانی (اردو / انگریزی) رسالہ کا خصوصی شمارہ (جوبلی نمبر) پیش خدمت ہے۔ یہ رسالہ 1926ء میں انجمن اساتذہ بلدہ حیدرآباد کی جانب سے جاری ہوا تھا جس کا نام "حیدرآباد ٹیچر" تھا اور جس میں صرف تعلیم سے متعلق مضامین ہی شائع ہوا کرتے تھے۔ اس کے مقاصد میں درج ذیل امور شامل رہے تھے:


1) طبقہ اساتذہ کے احساس معلمی کو بیدار کرنا


2) طبقہ اساتذہ کے مخصوص انفرادی تجربات تعلیمی کو شائع کرنا


3) فنِ تعلیم پر نفسیاتی حیثیت سے نقد و نظر


4) انجمن اساتذہ کے مفید مقاصد و اغراض کو ملک کے طول و عرض میں مکمل طور پر پھیلانا۔





"حیدرآباد ٹیچر" کے متذکرہ "سلور جوبلی نمبر" (فروری 1937ء) کے اداریہ بعنوان "افتتاحیہ" میں مدیر رسالہ سید علی اکبر لکھتے ہیں ۔۔۔


حضرت ظل سبحانی سلطان العلوم نواب میر عثمان علی خاں بہادر آصفِ سابع شہر یار دکن 1911ء میں سریر آرائے اورنگِ حکومت ہوئے اور اس موقع پر ایک سپاس نامے کا جواب دیتے ہوئے ظل اللہ نے ارشاد فرمایا تھا کہ:


"ہر طرح میں اپنی عزیز رعایا کی فلاح و بہبود کے لیے ممکنہ کوشش کروں گا"




آج جبکہ ان کی مسند نشینی کے 25 سال گذر چکے ہیں اور ہم نمک خواراں و خیر طلبان کے دل خوشی سے معمور ہیں۔ ان آنکھوں نے نطق ہمایونی کو حرف بحرف پورا ہوتے دیکھ لیا۔ اس دورِ مبارک کی ترقی نہ صرف عہدِ آفریں بلکہ محیر العقول ہے۔ سلطان العلوم نے نے اپنی عزیز رعایا کی ہر جہتی سود و بہبود کے لیے جو کچھ کیا اس کا حصر اس رسالہ میں ممکن نہیں بلکہ ایک دفتر کا محتاج ہے۔ ویسے تو اس ابرِ کرم سے ہر چھوٹا بڑا سر رشتہ سیراب ہوا مگر اس نے سررشتہ تعلیمات میں ابر نیساں کا کام کیا۔ معارف پرور شاہ ذی جاہ کی ادنیٰ توجہات سے جو ترقی اس سررشتہ میں ہوئی اسے نشاۃ ثانیہ کہا جائے تو بجا ہے جس پر ابنائے ملک جس قدر بھی فخر و ناز کریں کم ہے۔


ممالک محروسہ سرکار عالی میں 1910ء میں جملہ مدارس (1036) تھے جن سے صرف (66,484) طلبا استفادہ کر رہے تھے۔ بخلاف اس کے 1935ء میں مدارس کی تعداد (4746) تک پہنچ گئی جن میں (3,53,582) طلبا زیر تعلیم ہیں۔ مسند نشینی کے وقت تعلیمی اخراجات صرف 14 لاکھ تھے مگر اب ایک کروڑ سے زائد ہیں۔ اس وقت اگر مدرسہ جانے والی آبادی کا تناسب 5 فیصد تھا تو اب 18 فیصد یعنی تقریباً چوگنا ہے۔


صرف ذکور کی آبادی کے اعداد دیکھے جائیں تو وہ اور بھی حیرت انگیز ہیں۔ 1910ء میں اس کا تناسب 5.9 تھا تو اب چھ گنا یعنی 30 فیصد ہے۔ ان سب ہمہ جہتی ترقیوں کے علاوہ وہ عظیم الشان کارنامہ جو رہتی دنیا تک یادگار رہے گا اور جس نے تنِ بےجان میں روح پھونک دی اور جسم نامی بخشا وہ 'جامعہ عثمانیہ' کا قیام ہے۔ مبصرین اور ماہرین جو لارڈ میکالے کے فرسودہ ڈگر پر چل رہے تھے اور ہمارے اقدام کو شبہ کی نظر سے دیکھنے اور مذاق اڑانے میں بھی کمی نہیں کرتے تھے، جامعہ کے حوصلہ افزا نتائج، غیر معمولی ترقی اور ذخیرۂ ادب کی فراوانی دیکھ کر انگشت بدنداں ہیں۔ اب تو تمام اقطاع ہند میں یہی چرچا ہے کہ مادری زبان کے ذریعہ تعلیم ہو۔




اس مبارک دور کے آخری نصف حصہ میں متعدد علمی، ادبی، زراعتی اور تاریخی رسالے وغیرہ معرض وجود میں آئے لیکن زمانے کی ستم ظریفی اور بدمذاقی کے باعث ختم ہو گئے۔ اسی زمانے میں "حیدرآباد ٹیچر" نے بھی جنم لیا۔ اور بحمدللہ اپنی زندگی کے گیارہ (11) سال پورے کر لیے۔ اس مدت میں خالص فنی اور نفسیاتی مضامین نیز اساتذہ کے تجربات معلمی کو شائع کر کے رسالہ نے ملک کی جو خدمت انجام دی ہے وہ ناظرین سے پوشیدہ نہیں ہے۔ انجمن اساتذہ مستقر بلدہ کے مقاصد کی نشر و اشاعت اور اساتذہ کے احساس معلمی کو بیدار کرنے میں جو کچھ کامیابی اسے نصیب ہوئی اس کا اندازہ ہر شخص بخوبی کر سکتا ہے۔ غرض کہ جس قدر بھی چہل پہل اور گرم بازاری ہم دیکھ رہے ہیں وہ حضرت سلطان العلوم کے علمی تبحر اور کمال ادبی ذوق کے برکات کا نتیجہ ہے۔




رسالہ "حیدرآباد ٹیچر" کا شمارہ فروری-1937 جو کہ بطور "جوبلی نمبر" شائع کیا گیا تھا، قارئین کی خدمت میں بشکل پی۔ڈی۔ایف فائل پیش ہے۔ تقریباً ڈیڑھ سو صفحات کی اس پی۔ڈی۔ایف فائل کا حجم صرف 7 میگابائٹس ہے۔ سو صفحات اردو مضامین پر اور باقی صفحات انگریزی مضامین پر مشتمل ہیں۔


رسالہ کا ڈاؤن لوڈ لنک نیچے درج ہے۔








***

نام رسالہ: حیدرآباد ٹیچر، جوبلی نمبر (حیدرآباد دکن) - فروری 1937ء

مدیر : سید علی اکبر

تعداد صفحات: 164

اصناف  سخن : تعارف اور مثالیں

  مضمون ڈاکٹر عبدالصمد ندوی (بیڑ)   اس عالم آب و گل میں بولی جانے والی بے شمار زبانوں میں اردو سب سے کم عمر زبان ہے ،مگر اپنی کمسنی کے بعد ب...






	







کاغذی ہے پیرہن - طنز و مزاح از ڈاکٹر رشید موسوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    ڈاکٹر رشید موسوی (پیدائش: 9/جون 1935ء)  حیدرآباد کی ممتاز محقق اور ادیب رہی ہیں۔ انہوں نے "دکن میں مرثیہ اور ...






	







دسہرا - از مہاراجہ سر کشن پرشاد شاد - پی۔ڈی۔ایف ڈاؤن لوڈ

   تعارف کتاب ٹی۔این۔بی    مہاراجا کشن پرشاد شاد (پیدائش: 28/جنوری 1864 - وفات: 9/مئی 1940ء)  سابق ریاست حیدرآباد کے سنہ 1901ء میں وزیراعظم ...






	







اردو کے غیرمسلم ادبا و شعرا - اردو اکیڈیمی تلنگانہ کے رسالہ قومی زبان کا خصوصی شمارہ

  تعارف رسالہ ٹی۔این۔بی    تلنگانہ ریاستی اردو اکیڈیمی وقتاً فوقتاً اہم مواقع پر اپنے ترجمان 'قومی زبان' کے خصوصی شمارے شائع کرتی ہے...






	







بیانِ حضور - منظوم سیرت رسول از بہزاد لکھنوی - پی۔ڈی۔ایف ڈاؤن لوڈ

  تعارف کتاب ٹی۔این۔بی     بہزاد لکھنوی  (پیدائش: یکم/جنوری 1900ء، لکھنؤ - وفات: 10/اکتوبر 1974ء، کراچی)  کا اصل نام سردار احمد خاں تھا اور ...






	







سر سید اور ہندوستانی مسلمان - از نور الحسن نقوی - پی۔ڈی۔ایف ڈاؤن لوڈ

  تعارف کتاب ٹی۔این۔بی    سر سید احمد خاں (پیدائش: 17/اکتوبر/1817 ، وفات: 27/مارچ/1898) کے 205 ویں یومِ پیدائش پر ان کے افکار، خدمات، اصلاح ...






	







خلاصہ سیرت نبوی - از خواجہ حسن نظامی - پی۔ڈی۔ایف ڈاؤن لوڈ

  تعارف کتاب ٹی۔این۔بی   حضرت خواجہ حسن نظامی (پیدائش: 2/محرم/1295ھ ، 1873ء - وفات: 31/جولائی 1955ء)  نہ صرف صاحب طرز ادیب، انشا پرداز اور م...



















بارے ہمارے




تعمیر نیوز کا آغاز 15/دسمبر 2012 کو ہوا۔ اس کی کچھ تفصیل افتتاحی مضمون میں ملاحظہ کی جا سکتی ہے۔ 
 صرف خبروں تک محدود نہ رکھتے ہوئے، اردوداں قارئین کے علم و ذوق میں اضافہ کی خاطر، جنوری 2018 سے 'تعمیر نیوز' کو ایک علمی، ادبی، سماجی اور ثقافتی پورٹل میں تبدیل کیا گیا ہے۔

